Nuri BEXHETI
Njé kujtim i shkurtér me Adem Jasharin né néntor 1991

Jam i nderuar gé né kété njézetvjetor té Epopesé sé UCK-sé, té
sjellé njé kujtim té shkurtér nga veprimtaria ushtarake dhe patriotike e
heroit té Kosovés gé ne sot me respekt dhe krenari po e kujtojmé.

Miq té nderuar, tashmé éshté e njohur botérisht ¢ Adem Jashari
dhe burra té tjeré shqiptaré géndruan dhe u stérvitén né Surel té Tiranés,
né fund té vitit 1991. Pata edhe uné kété fat qé té jem né mesin e kétyre
burrave, duke marré pjesé nga trevat e Pollogut té Republikés sé
Magedonisé.

Kujtimin gé sot déshiroj té ndaj me ju, ka té béjé edhe me heroin
e Kosovés, Adem Jasharin, apo Adem Legjendarin, si¢ parapélgejmé
ta kujtojmé. Pa e zgjatur shumé dhe pa ju marré mé tepér kohé, po sjelli
njé kujtim té shkurtér gé né fakt ishte njé incident mes meje dhe njé
ushtar pjesémarrés nga grupi gé kishim vajtur né Shqipéri pér ushtrime.
Secili nga pjesétarét e grupit e kishim pranuar nga njé armé, té cilat
ishin té regjistruara. Pér kéto armé duhej té kujdeseshim kur bénim
pranim-dorézimin né fund té stérvitjeve. Q& té shtonim efikasitetin e
ushtrimeve né poligonin e gitjeve, ne kémbenim armét me njéri-tjetrin,
por pa harruar rregullin e arté: uné té dorézoj ty njé armé, ti mé dorézon
mua njé tjetér, si p.sh. uné té jap ty njé AK 47, ti mé jep mua njé
mitraloz etj. Dita gé po pérshkruaj ishte jo e kéndshme pér mua. Mbaj
né mend si sot, gé ishte njé dité me shi. Binte njé shi i rrémbyeshém,
por ne i vazhdonim ushtrimet pér pérvetésimin e shkathtésive
ushtarake né poligon. Kisha njé AK 47 dhe gjaté rrugés né autobusin e

ushtrisé kémbeva armén time me njé pjesétar té grupit. Edhe pse binte
shumé shi, vazhduam stérvitjet e planifikuara. Mbasdite pasi bémé
ushtrimet, u kthyem né autobus me destinacion drejt kazermés né Surel
ku ishim té akomoduar. Ndér rregullat dhe instruksionet té rrepta qé
vlenin pér secilin pjesétaré té grupit, ishte se nuk mund té ktheheshim
né kazermé nése mungonte ndonjé armé. Kishte gené dité e kege pér
mua. Né autobus, kur i kémbyem armét me njéri-tjetrin, arma ime pér
fatin tim té keq mungonte. Né fakt uné dorézova njé armé, por askush
nuk me dorézoi mua armén time me numér protokolli - armén gé mé
ishte ngarkuar. Oficeri i stérvitjes nuk pranonte qé té nisej autobusi pér
né kazermé me arsyetimin se mungonte njé armé e regjistruar. Né fakt,
ai kishte té drejté. Kérkonte nga uné llogaridhénie se ku e kisha armén.
Uné kémbéngulja se e kisha dorézuar njé armé, dhe logjikisht edhe
dikush tjetér nga grupi do té duhej té mé dorézonte mua njé armé gé do
rezultonte se do té ishte kallashnikovi im. Késhtu e donte logjika, por
realiteti ishte ndryshe. Uné nuk kisha armé, né autobus isha duar bosh,
gjé e turpshme pér njé luftétar. Filloj njé zénké dhe e ngrita zérin me
insistim ndaj kolegut duke i théné dhe njékohésisht duke ia marré
armeén e tij nga dora, dhe duke demonstruar shkurt para té gjithéve né
autobus, se uné po ta dorézoj ty njé armé e cila figuron se éshté e jotja,
po pse ti nuk mé dorézon mua njé armé gé té barazohemi. Kolegu nuk
cante kokén fare dhe pérgjigjej me gjakftohtési se kjo armé éshté e tij
dhe se me numér protokolli ashtu figuronte. Mosmarréveshja
vazhdonte, autobusi nuk nisej dhe shiu s’pushonte s€ réni.

Si sot, para shumé vitesh, mbaj né mend kur njé burré trupmadh
me mustage lévizi nga pjesa e paré e autobusit me britmé qé mé shumé
ngjasoi si urdhér, kérkoi gé té gjithé té zbrisnim nga autobusi dhe té
rreshtoheshim né pozicion pérball poligonit té gitjes. Njé pér njé, me

shi vjeshte i pércjellé dhe me erg, e krehém gjithé poligonin e stérvitjes.
Mbasi ishim lagur krejtésisht nga shiu, né njérin nga bunkerét anésoré
té poligonit, u gjet arma ime gé kolegu i grupit mé shumé nga
neglizhenca se sa nga ndonjé motiv tjetér e kishte harruar, e cila u bé
mollé sherri dhe acarimi kishte rrezige pér té shkuar deri tek pérmasa
e njé incidenti jo vetém verbal. Ishte ¢éshtje dinjiteti, mbase nuk ishte
e hijshme gé njé luftétar t&¢ humbiste armén. Ishte puné nderi dhe jo
shaka. Por, gjetja e armés e ndezi mé shumé situatén. Mbase u sigurova
se armeén vértet e gjeta, béja skena me kolegun duke demonstruar para
gjithé grupit pranim-dorézimin e armés, duke ia dhéné atij armén e veté
dhe ndérkohé duke kérkuar nga ai gé té mé dorézonte tani armén time.
Kolegu natyrisht se s’kishte argumente dhe u kuptua se arma ishte
harruar te bunkeri anésor i poligonit. Qetésisht pérgjigjej: “Me vjen
keq, po kjo armé &éshté e imja, dhe s’kishte pérgjigje tjetér”. Acarimi
vajti shumé larg se mori pérmasa nderi. Oficerét shqiptaré pérpigeshin
té mé qgetésojné, duke fol edhe késhtu gjithé rruga nga poligoni i gitjes
e deri né Surel u bé me zhurmé té madhe. Kur zbritém nga autobusi,
mu afrua burri trupmadh me mustage dhe mé térhoqi pér krahu. Né fakt
ai e kishte ndjekur me vémendje gjaté gjithé rrugés debatin e zjarrté né
autobus, se kush ishte fajtori dhe pse arma ime ishte humbur. “Dégjo ti
djalé”, - mé thoshte, edhe pse mu duk se kishe té drejté - “Mos e harro
kurré sa té jesh gjallé. Pushkén kur ta mbérthesh né doré, ajo nuk
Iéshohet asnjéheré. Edhe né banjo kur té shkosh dhe té lash trupin, né
njérén doré mban sapunin né tjetrén pushkén”. Burri trupmadh me
mustage ishte Adem Jashari i Prekazit, i njohur sot si Komandanti
Legjendar.






